
Lasterketa bizia

Urrobi eta Irati

inguruan
Jende ugari bildu zuen atzo Itoizko Jirak

E
guzkiak gogotik jo bazuen ere, Itoizko 11. jirako partehar-
tzeilak ez ziren horregatik kikiltu eta ziztu bizian zeharka-

tu zituzten atzo Urrobi eta Irati bailarak. Itoizko Koordinakun-

deak antolatutako txandakako lasterketan jai giroa eta lasaita-

suna izan ziren nagusi, lanak ia geldirik daudenez apenas adi-

tzen baita zaratarik Irati inguruan.

A.Unanue / Itoitz

ITOIZKO Jiraren helburua bikoi-

tza zen: batetik, Itoizko Koordi-

nakundarentzat diru piskat bil-

tzea eta, bestetlk, zuzenean ikus-

tea zein den urtegiaren proiek-
tuaren egoera gaur egun. Urtegi-
ko presa nagusia ia amaituta

dago, baina bigarrena ezin dute

eraiki, Espainiako Entzutegi
Nazionalak espreski debekatu du

eta. Txintxurreneko harrobiak

dagoeneko ez die loa kentzen

Itoizko biztanleei, aspaldl gelditu
baitzuten harria txikitzeko maki-

na. Urtegiaren aldekoak zein

kontrakoak Epaitegi Konstituzio-

nalaren behin-betiko erabakia-

ren zain daude orain.

Proiektuaren aurkako laster-

ketak ehundaka lagun elkartu

zituen Itoitzen, kiskaltzeko

moduko eguzkipean. Talde eko-

logistak ez zuten huts egin: han

egon ziren, besteak beste, Uga-
tza, Eguzki, Lañe, Coda, Aede-

nat, Seo, Ordoi Zain plataforma,
Landazuria, Erreka eta Lizarrako

eta Faltzesko talde ekologisteta-
ko ordezkariak. Sindikatuak ez

ziren atzean gelditu. ELA, LAB,

EHNE, ESK eta EILASeko korri-

kalari mordoska agertu ziren,

51,5 kilometroko ibilbidea txan-

daka eglteko prest. Guztira 103

taldek hartu zuten parte, eta

bakoitzak 10.000 pezeta jarri
zltuen Urrobi eta Irati ibaien

ertzetik korritzeko.

Jende ugaribildu zen atzo Itoizko urtegiaren kontrako ekitaldian.

OSKAR MONTERO

Lasterketa eguerdiko
13:00etan abiatu zen. Lehenda-

biziko zatian Itoizko biztanleek

eraman zuten lekukoa, eta azken

txanda Koordinakundeko kideek

korritu zuten. Itoitzera sei ordu

geroago ailegatu ziren, amas

estuka eta izerditan blai eginda,
baina umore onean. Jaiak segida
izan zuen herrian bertan, Fermin

Valentzia abeslariaren eta Mun-

diñano Anaien aktuazioekin.

Guardia Zibilak inguruak ibili

baziren ere, ez zen aparteko tira-

birarik izan -lanak moteldu zituz-

tenetik zinpeko guardia gutxiago
daude obrak zaintzen, eta giroa
nabarmen baretu da-.

Patxi Gorraiz, Itoizko Koordi-

nakundeko ordezkaria, kontent

agertu zen amaierako ekitaldian,

eta urtegiaren aurkako borroka-

ren emaitzak nabarmendu

zituen. Pozik agertu zen, hala-

ber, proiektua bultzatu zuten

agintariak (Gabriel Urralburu

Nafarroako lehendakari ohia eta

Antonio Aragón Herrilanetako

sailburu izandakoa) akusatuen

aulkian daudelako orain. «Lotsa-

gabe haien apustua basaba izan

zen. Gure erantzuna, berriz,

lasia. Haiek porlanaren indarra

besterik ez zuten, baina guk
arrazoiarena. Eta egunetik egu-

nera argiago ikusten ari gara
arrazoiak, ilusioak eta borrokak

txikizioa geldi dezaketeela», azpi-
marratu zuen. X

